
	N
	Առաջարկության հեղինակը
	Առաջարկության բովանդակությունը
	Կատարված փոփոխությունը
	Եզրակացություն

	1
	2
	3
	4
	

	1
	Աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	Ընդունվել է ի գիտություն:
	

	2
	Էկոնոմիկայի նախարարություն
	ՀՀ առողջապահական և աշխատանքի տեսչական մարմնի ստուգաթերթ N 2.3-ում «Տեղեկատվական բնույթի հարցեր» աղյուսակի 3-րդ հարցի «անասնաբուժական դեղերի» բառերը փոխարինել «անասնաբուժական դեղամիջոցների» բառերով՝ համաձայն 2014 թվականի հունիսի 26-ի «Անասնաբուժության մասին» ՀՕ-137-Ն օրենքի 3-րդ հոդածի 10-րդ ենթակետի:	
	Ընդունվել է
	Կատարվել է համապատասխան փոփոխություն

	3
	Առողջապահության նախարարություն
	1. Նախագծի Հավելված 3-ով հաստատվող «0-ից 18 տարեկան անձանց արտահիվանդանոցային բժշկական օգնության և սպասարկման վերահսկողություն»
ստուգաթերթ N 3.9-ում` առաջարկում եմ.
հարցաշարի 2.4. կետը շարադրել հետևյալ բովանդակությամբ` «Բժշկական կազմակերպության կողմից մայրերին կամ երեխայի օրինական ներկայացուցչին տրամադրվող երեխայի առողջության անձնագրի հաշվառման գրանցամատյան»` համաձայն Առողջապահության նախարարի 13.09.2019թ. «Առողջապահության նախարարի 2010 թվականի դեկտեմբերի 21-ի «Երեխայի առողջության պետական հավաստագրի ներդրման գործընթացն ապահովելու մասին» թիվ 2093-Ա հրամանը ուժը կորցրած ճանաչելու մասին» թիվ 2524-Ա և Առողջապահության նախարարի 24.09.2019թ. «Երեխայի առողջության անձնագրի ձևանմուշը, երեխայի առողջության անձնագրի տրամադրման, երեխայի առողջության անձնագրի հաշվառման, հաշվետվության և պահպանման, երեխայի առողջության անձնագրի լրացման կարգը, երեխայի առողջության անձնագրի հաշվառման գրանցամատյանի, երեխայի առողջության անձնագրի ձևաթղթեր ստանալու հայտի ձևերը հաստատելու մասին» թիվ 2650-Լ հրամանները:
	Չի ընդունվել
	 «ՀՀ-ում ստուգումների կազմակերպման և անցկացման մասին» ՀՀ օրենքի 3-րդ հոդվածի, 1.1 կետի,  3-րդ պարբերության համաձայն՝ «ստուգաթերթի հարցերն ընդգրկում են տնտեսավարող սուբյեկտների նկատմամբ ՀՀ օրենքներով և այլ նորմատիվ իրավական ակտերով սահմանված այն պահանջների սպառիչ ցանկը», մինչդեռ նշված իրավական ակտի բնույթը անհատական է ։

	
	
	2. Նախագծի Հավելված 3-ով հաստատվող «Արտահիվանդանոցային մանկաբարձագինեկոլոգիական բժշկական օգնության և սպասարկման վերահսկողություն» ստուգաթերթ N 3.14-ում՝ առաջարկում եմ.
1) հարցաշարի 2-րդ կետի համարակալումն ուղղել (2.36-ին հաջորդում է 2.39-ը),
2) հարցաշարի 2.32 կետից հետո ավելացնել 2.32.1 և 2.32.2 նոր կետեր հետևյալ խմբագրությամբ. «2.32.1 Լվացող փոշի, 33% պերհիդրոլ», 2.32.2 «Ախտահանող նյութեր (քլորամին, քլորհեքսիդին)»,
3) հարցաշարի 3.1 կետը «հետդիպլոմային կրթությամբ» բառերից հետո լրացնել «և վերջին 5 տարվա ընթացքում վերապատրաստման առկայությամբ» բառերով,
4) հարցաշարի 4-րդ կետում արտացոլված չեն Կառավարության 2002թ. դեկտեմբերի 5-ի N 1936-Ն որոշման հավելված 1-ի կետ 1.13-ի պահանջները,
5) հարցաշարի 9-րդ կետում արտացոլված չեն Կառավարության 2002թ. դեկտեմբերի 5-ի N 1936-Ն որոշման, հավելված 1-ի կետ 9-ի պահանջները:
	



1) Ընդունվել է

2) Ընդունվել է



3) Ընդունվել է


4) Ընդունվել է


5) Ընդունվել է ի գիտություն 
	



1) Կատարվել է համապատասխան փոփոխություն
2) Կատարվել է համապատասխան լրացում


3) Կատարվել է համապատասխան լրացում

4) Կետը խմբագրվել է


5) Հարցաշարի 9-րդ կետում (նոր խմբագրությամբ՝ 6-րդ կետում) արտացոլված են Կառավարության 2002թ. դեկտեմբերի 5-ի N 1936-Ն որոշման, հավելված 1-ի կետ 9-ի բոլոր պահանջները:

	4
	Ֆինանսների նախարարություն
	Դիտողություններ և առաջարկություններ չկան:
	Ընդունվել է ի գիտություն:
	

	5
	Երևանի քաղաքապետարան
	Դիտողություններ և առաջարկություններ չկան:
	Ընդունվել է ի գիտություն:
	

	6
	Իրավական ակտերի նախագծերի հրապարակման միասնական կայք www.e-draft.am
	Դիտողություններ և առաջարկություններ չկան:
	Ընդունվել է ի գիտություն:
	

	7
	Արդարադատության նախարարություն 
	Նախագծի հիմնավորման մեջ որևէ վերլուծություն չի իրականացվել, այլ պարզապես նշվել է, որ իրականացվել է ոլորտի իրավական ակտերով սահմանված պահանջների ռիսկայնության գնահատում, մինչդեռ, տվյալ պարագայում գտնում ենք, որ անհրաժեշտ էր բացահայտել այն չափանիշները, որոնք հիմք են հանդիսացել ռիսկայնության աստիճանի գնահատման համար և որոնց արդյունքում էլ ստուգաթերթերում ներառվել են ոլորտի միայն որոշակի հարցեր, ինչն էլ տվյալ դեպքում հնարավորություն չի տալիս լիաժերք կերպով գնահատել Նախագծով առաջարկվող կարգավորումների իրավաչափությունն ու հիմնավորվածությունը: 
	Ընդունվել է:
	Հիմնավորումը լրամշակվել է:


	
	
	1. Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները՝ առաջարկում ենք Նախագծի 1-ին կետում նշված «ՀՀ առողջապահական և աշխատանքի տեսչական մարմնի կողմից իրականացվող ռիսկի վրա հիմնված ստուգումների ստուգաթերթերը հաստատելու մասին» բառերը փոխարինել «Հայաստանի Հանրապետոթյան առողջապահական և աշխատանքի տեսչական մարմնի կողմից իրականացվող ռիսկի վրա հիմնված ստուգումների ստուգաթերթերը հաստատելու մասին» բառերով:
	Ընդունվել է:
	Նախագիծը լրամշակվել է:


	
	
	2. Նախագծի 1-ին կետի 2-րդ ենթակետում «N 1 հավելվածը» բառերից առաջ առաջարկում ենք լրացնել «որոշման» բառը: Նույն դիտարկումը վերաբերելի է նաև Նախագծի 1-ին կետի 2-րդ և 3-րդ ենթակետերին:
	Ընդունվել է:
	Նախագիծը լրամշակվել է:


	
	
	3. Նախագծի 1-ին կետի 1-ին ենթակետով առաջարկվում է ՀՀ կառավարության 2020 թվականի ապրիլի 30-ի «Հայաստանի Հանրապետության առողջապահական և աշխատանքի տեսչական մարմնի կողմից իրականացվող ռիսկի վրա հիմնված ստուգումների ստուգաթերթերը հաստատելու մասին» N 718-Ն որոշման (այսուհետ նաև՝ Որոշում)  N 1 հավելվածը լրացնել սանիտարահիգիենիկ և հակահամաճարակային բնագավառի վերահսկողության ստուգաթերթերով՝ համաձայն N 1 հավելվածի:
Նախագծի 1-ին կետի 2-րդ ենթակետով առաջարկվում է Որոշման N 2 հավելվածը լրացնել դեղերի շրջանառության և դեղագործական գործունեության բնագավառի ստուգաթերթով՝ համաձայն N 2 հավելվածի: 
Նախագծի 1-ին կետի 3-րդ ենթակետով առաջարկվում է Որոշման N 3 հավելվածը լրացնել բժշկական օգնության և սպասարկման բնագավառի վերահսկողության ստուգաթերթերով՝ համաձայն N 3 հավելվածի։ 
Այս առումով հարկ ենք համարում նշել, որ Նախագծի 1-ին կետի 1-ին, 2-րդ և 3-րդ ենթակետերում նշված N 1, N 2 և N 3 Հավելվածները Նախագծին կից ներկայացված չեն: Տվյալ պարագայում առաջարկում ենք ներկայացված Ստուգաթերթերը ներառել և ամրագրել Հավելվածների տեսքով:
	Ընդունվել է:
	Նախագիծը լրամշակվել է:


	
	
	4. Նախագծին կից ներկայացված N 1.4 Ստուգաթերթի վերնագրում նշված  «կրթության» բառն առաջարկում ենք փոխարինել «ուսումնական» բառով՝ նկատի ունենալով «Կրթության մասին» օրենքի կարգավորումները:
Միևնույն ժամանակ առաջարկում ենք նաև Նախագծին կից ներկայացված N 1.4-րդ Ստուգաթերթի վերնագրում նշված ուսումնական հաստատությունների տիպերը համապատասխանեցնել «Կրթության մասին» օրենքի 13-րդ հոդվածում ամրագրված կարգավորումներին:
	Ընդունվել է:
	Կատարվել է համապատասխան փոփոխություն

	
	
	5. Նախագծին կից ներկայացված N 1.4 Ստուգաթերթի Հարցաշարի վերնագրում «հիգիենիկ» բառն առաջարկում ենք փոխարինել «սանիտարահիգիենիկ» բառով:
	Ընդունվել է:
	Կատարվել է համապատասխան փոփոխություն

	
	
	6. Նախագծին կից ներկայացված N 1.4 Ստուգաթերթի Հարցաշարի 1-ին կետում «Առողջապահության նախարարի 2017թ. մարտի 28-ի N 12-Ն հրաման, կետ 6» բառերն առաջարկում ենք փոխարինել «Հայաստանի Հանրապետության առողջապահության նախարարի 2017 թ. մարտի 28-ի N 12-Ն հրաման, Հավելված, կետ 6» բառերով՝ նկատի ունենալով այն հանգամանքը, որ Նախագծին կից ներկայացված N 1.4 Ստուգաթերթի Հարցաշարի 1-ին կետում նախատեսված կարգավորումն ամրագրված է Հավելվածի 6-րդ կետում: Նույն դիտարկումը վերաբերելի է նաև Նախագծին կից ներկայացված N 1.4 Ստուգաթերթի Հարցաշարում ամրագրված համանման այլ կարգավորումներին:
	Ընդունվել է:
	Կատարվել է համապատասխան փոփոխություն

	
	
	7. Նախագծին կից ներկայացված N 1.4 Ստուգաթերթի Հարցաշարի 2-րդ կետում «դասասենյակները» բառից առաջ առաջարկում ենք լրացնել «ուսումնական» բառը՝ նկատի ունենալով ՀՀ առողջապահության նախարարի 2017 թ. մարտի 28-ի N 12-Ն հրամանով հաստատված Հավելվածի 13-րդ կետում ամրագրված կարգավորումը:
	Ընդունվել է:
	Կատարվել է համապատասխան փոփոխություն

	
	
	8. Նախագծին կից ներկայացված N 1.4 Ստուգաթերթի Հարցաշարի 4-րդ կետում «դասարանի դասարանի» բառերն առաջարկում ենք փոխարինել «դասարանի» բառով:
	Ընդունվել է:
	Կատարվել է համապատասխան փոփոխություն

	
	
	9. Նախագծին կից ներկայացված N 1.4 Ստուգաթերթի Հարցաշարի 7.1-7.6-րդ կետերի համարակալումն առաջարկում ենք նախատեսել Հարցաշարի 1-ին սյունակում: Նույն դիտարկումը վերաբերելի է նաև մյուս համանման կարգավորումներին:
Միևնույն ժամանակ առաջարկում ենք նաև Հարցաշարում նախատեսված կետերի համարակալումից հետո դնել «միջակետ» կետադրական նշանը: Նույն դիտարկումը վերաբերելի է Նախագծին կից ներկայացված մնացած բոլոր Ստուգաթերթերին:
	Ընդունվել է:
	Կատարվել է համապատասխան փոփոխություն

	
	
	10. Նախագծին կից ներկայացված N 1.4 Ստուգաթերթի Հարցաշարի 7.1-ին կետում «սեղանի բացվող եզրի բարձրությունը» բառերից հետո առաջարկում ենք լրացնել «հատակից» բառը, իսկ «աթոռի» բառն առաջարկում ենք փոխարինել «նստատեղի» բառով՝ նկատի ունենալով ՀՀ առողջապահության նախարարի 2017թ. մարտի 28-ի N 12-Ն հրամանով սահմանված N 1 հավելվածի կարգավորումները: Նույն դիտարկումը վերաբերելի է նաև 7.2-7.6-րդ կետերում ամրագրված կարգավորումներին:
	Ընդունվել է:
	Կատարվել է համապատասխան փոփոխություն

	
	
	11. Նախագծին կից ներկայացված N 1.4 Ստուգաթերթի Հարցաշարի 11-րդ կետում ամրագրված իրավակարգավորումներն առաջարկում ենք համապատասպանեցնել ՀՀ Կառավարության 2002թ. դեկտեմբերի 5-ի N 1936-Ն որոշման N 1 հավելվածի 1.28-րդ կետերում ամրագրված կարգավորումներին:
	Ընդունվել է:
	Կատարվել է համապատասխան փոփոխություն

	
	
	12. Նախագծին կից ներկայացված N 1.4 Ստուգաթերթի Հարցաշարի 12-րդ կետում «ապրանքների» բառից հետո առաջարկում ենք լրացնել «վերջակետ» կետադրանական նշանը:
	Ընդունվել է:
	Կատարվել է համապատասխան փոփոխություն

	
	
	13. Նախագծին կից ներկայացված N 1.4 Ստուգաթերթի Հարցաշարի 20-րդ կետում «Ուաումնական սենքերի կահավորման ժամանակ  պահպանվում» բառերն առաջարկում ենք փոխարինել «Ուսումնական սենքերի կահավորման ժամանակ պահպանվում են» բառերով:
	Ընդունվել է:
	Կատարվել է համապատասխան փոփոխություն

	
	
	14. Նախագծին կից ներկայացված N 1.4 Ստուգաթերթի Հարցաշարի 26-րդ կետում «Առողջապահության նախարարի 2010թ. դեկտեմբերի 6-ի N 27-Ն հրաման, հավելված 1, աղյուսակ 1, կետ 1658, «ը» ենթակետ» բառերն առաջարկում ենք վերանայել՝ նկատի ունենալով այն հանգամանքը, որ Հայաստանի Հանրապետության առողջապահության նախարարի 2010 թվականի դեկտեմբերի 6-ի И 27-Ն որոշման N 1 հավելվածի N 1 աղյուսակը 1658 կետ չունի:
	Ընդունվել է:
	Կատարվել է համապատասխան փոփոխություն

	
	
	15. Նախագծին կից ներկայացված N 1.4 Ստուգաթերթի վերջում նախատեսված նորմատիվ իրավական ակտերի անվանումը հիշատակելիս անհրաժեշտ է ղեկավարվել «Նորմատիվ իրավական ակտերի մասին» օրենքի 18-րդ հոդվածի պահանջներով: 
Նույն դիտարկումը վերաբերելի է նաև Նախագծին կից ներկայացված մյուս բոլոր Ստուգաթերթերին:
	Ընդունվել է:
	Կատարվել է համապատասխան փոփոխություն

	
	
	16. Առաջարկում ենք վերանայել Նախագծին կից ներկայացված N 1.4-րդ Ստուգաթերթում նախատեսված աղյուսակների համարակալումը:
	Ընդունվել է:
	Կատարվել է համապատասխան փոփոխություն

	
	
	17. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները՝ առաջարկում ենք Նախագծին կից ներկայացված N 1.5 Ստուգաթերթի վերնագիրը համապատասխանեցնել Ստուգաթերթով նախատեսված կարգավորումների բովանդակությանը:
	Ընդունվել է:
	Կատարվել է համապատասխան փոփոխություն

	
	
	18. Նախագծին կից ներկայացված N 1.5 Ստուգաթերթի Հարցաշարի 1-ին կետում «Առողջապահության նախարարի 2006թ. մայիսի 17-ի N 534-Ն հրաման» բառերն առաջարկում ենք փոխարինել «Հայաստանի Հանրապետության առողջապահության նախարարի 2006 թ. մայիսի 17-ի N 534-Ն հրաման» բառերով: Նույն դիտարկումը վերաբերելի է նաև Նախագծին կից ներկայացված N 1.5 Ստուգաթերթի Հարցաշարում նախատեսված համանման այլ կարգավորումներին:
	Ընդունվել է:
	Կատարվել է համապատասխան փոփոխություն

	
	
	19. Նախագծին կից ներկայացված N 1.5 Ստուգաթերթի Հարցաշարի 11-րդ կետում «Ավազանի դահլիճի» բառերն առաջարկում ենք փոխարինել «Լողավազանի ավազանի, դահլիճի» բառերով՝ նկատի ունենալով ՀՀ առողջապահության նախարարի 2006 թ. մայիսի 17-ի N 534-Ն հրամանով սահմանված N 1 Հավելվածի 3.1-ին կետի կարգավորումները:
	Ընդունվել է:
	Կատարվել է համապատասխան փոփոխություն

	
	
	20. Նախագծին կից ներկայացված N 1.5 Ստուգաթերթի Հարցաշարի 1-ին կետում «N 804-Ն» բառերն առաջարկում ենք փոխարինել «N 804» բառով:
	Ընդունվել է:
	Կատարվել է համապատասխան փոփոխություն

	
	
	21. Նախագծին կից ներկայացված N 2.3 Ստուգաթերթի Հարցաշարի 1-ին կետում ամրագրված կարգավորումերն առաջարկում ենք համապատասխանեցնել «Դեղերի մասին» օրենքի 23-րդ հոդվածի 2-րդ մասի պահանջներին:
	Ընդունվել է:
	Կետը խմբագրվել է

	

	
	22. Նախագծին կից ներկայացված N 2.3 Ստուգաթերթի Հարցաշարի 4-րդ կետում «N 202-Ն որոշում, կետ 46» բառերն առաջարկում ենք փոխարինել «N 202-Ն որոշում, հավելված 1, կետ 46» բառերով՝ նկատի ունենալով այն հանգամանքը, որ 46-րդ կետն ամրագրված է որոշման N 1 Հավելվածում:
	Ընդունվել է:
	Կատարվել է համապատասխան փոփոխություն

	
	
	23. Նախագծին կից ներկայացված N 3.9 Ստուգաթերթի Հարցաշարի 1-ին կետի համաձայն՝ երեխաների ամբուլատոր-պոլիկլինիկական բժշկական օգնությունը և սպասարկումն իրականացվում է այն բժշկական կազմակերպությունում, որն ունի տվյալ գործունեության տեսակով զբաղվելու լիցենզիա: Նախագծին կից ներկայացված N 3.9-րդ Ստուգաթերթի Հարցաշարի 1-ին կետում որպես նորմատիվ իրավական հիմք նշվել է «Բնակչության բժշկական օգնության և սպասարկաման մասին» օրենքի 18-րդ հոդվածի 1-ին մասը: 
Տվյալ պարագայում անդրադառնալով «Բնակչության բժշկական օգնության և սպասարկաման մասին» օրենքի 18-րդ հոդվածի 1-ին մասին հարկ ենք համարում նշել, որ համաձայն դրա՝ յուրաքանչյուր երեխա պետական բյուջեի միջոցների հաշվին իրականացվող բնակչության առողջության պահպանման և բարելավման ծրագրերի շրջանակներում իրավունք ունի ստանալու անվճար և արտոնյալ պայմաններով բժշկական օգնություն և սպասարկում:
Այս առումով առաջարկում ենք վերանայել Նախագծին կից ներկայացված N 3.9 Ստուգաթերթի Հարցաշարի 1-ին կետում ամրագրված կարգավորումները: Նույն դիտարկումը վերաբերելի է նաև Նախագծին կից ներկայացված N 3.9, N 3.12, N 3.13, N 3.14 և N 3.15 Ստուգաթերթերի Հարցաշարի 1-ին կետերին:
	Ընդունվել է:
	Կատարվել է համապատասխան փոփոխություն

	
	
	24. Նախագծին կից ներկայացված N 3.9 Ստուգաթերթի Հարցաշարի 2.15-րդ կետում «կետ 1,5» բառերն առաջարկում ենք փոխարինել «կետ 1.5» բառերով:
	Ընդունվել է:
	Կատարվել է համապատասխան փոփոխություն

	
	
	25. Նախագծին կից ներկայացված N 3.9 Ստուգաթերթի Հարցաշարի 6.1-ին կետում առաջարկում ենք նշել այն նորմատիվ իրավական ակտը, որտեղ ամրագրված է 6.1-ին կետով նախատեսված կարգավորումը: Նույն դիտարկումը վերաբերելի է նաև Նախագծին կից ներկայացված N 3.9 Ստուգաթերթի Հարցաշարի 12.1-ին, 18.1-ին կետերին և այլ համանման կարգավորումներին:
	Ընդունվել է:
	Կատարվել է համապատասխան փոփոխություն

	
	
	26. Նախագծին կից ներկայացված N 3.9 Ստուգաթերթի Հարցաշարի 10-րդ կետում «կետեր 7» բառերն առաջարկում ենք փոխարինել «կետ 7» բառով:
	Ընդունվել է:
	Կատարվել է համապատասխան փոփոխություն

	
	
	27. Նախագծին կից ներկայացված N 3.9 Ստուգաթերթի Հարցաշարի 21.1-ին կետում «ոչ ավելի» բառերից հետո դրված «միջակետ» կետադրական նշանն առաջարկում ենք փոխարինել «ստորակետ» կետադրական նշանով:
	Ընդունվել է:
	Կատարվել է համապատասխան փոփոխություն

	
	
	28. Նախագծին կից ներկայացված N 3.14 Ստուգաթերթի Հարցաշարի 3-րդ սյունակում նշված «Հղում նորմատիվ Իրավական ակտին» բառերն առաջարկում ենք փոխարինել «Հղում նորմատիվ իրավական ակտին» բառերով:
	Ընդունվել է:
	Կատարվել է համապատասխան փոփոխություն

	
	
	29. Միաժամանակ  հարկ ենք համարում նշել, որ Հայաստանի Հանրապետության կառավարության 2013 թվականի ապրիլի 4-ի N 349-Ն որոշմամբ արդեն իսկ հաստատվել են բաղնիքների, սաունաների և շոգեբաղնիքների գործունեությանը, սպորտային օբյեկտների գործունեությանը, վարսավիրանոցների և գեղեցկության սրահների այլ ծառայությունների գործունեությանը վերաբերվող Ստուգաթերթեր: Ուստի, տվյալ պարագայում առաջարկում ենք վերանայել Նախագծով առաջարկվող Ստուգաթերթերը՝ դրանք դիտարկելով ՀՀ կառավարության 2013 թվականի ապրիլի 4-ի N 349-Ն որոշմամբ արդեն իսկ հաստատված Ստուգաթերթերի համատեքստում:
	Ընդունվել է:
	Նախագիծը լրամշակվել է:




